
«

ИГІЛІК

ДАРИЯ ДЕҢГЕЙІ

2-бет. 

С
ур

ет
ті

 т
үс

ір
ге

н 
Н

ұр
бо

ла
т 

Н
Ұ

РЖ
А

У
БА

Й
.

МЕРЕЙ ОЙТОЛҒАҚӨНЕРЕСТЕЛІК

2 3 4 4

«Томиристі»
көргенде...

Интернетсіз
бір күн

Тайга
күнделігінен

Тату елдің
тұғыры биік

1929 жылдың 1 шілдесінен шығады 

23 қаңтар,  БЕЙСЕНБІ  2020 жыл 

№10
(19886)

Қызылорда облыстық қоғамдық-саяси газет

Кездесу барысында Мем-
лекет басшысына бизнес 
секторының ахуалы, отандық 
кәсіпкерліктің проблемалары, 
сондай-ақ, Ұлттық кәсіпкерлер 
палатасының осы саладағы 
қызметінің қорытындылары 
туралы ақпарат берілді.

Импортты алмастыру, 
мем лекеттік сатып алулардың 
тиімділігін арттыру мәселелері 
талқыланды. Президент қол-
да бар ресурстардың бә рін 
іскерлік белсенділікті ынта-
ландыруға және өндірісті 

дамытуға бағыттау қажет 
екенін атап өтті.

Сонымен қатар кездесу 
кезінде кәсіпкерлікті қолдау 
бағытындағы мемлекеттік 
бағдарламалар жұмысының 
тиімділігі сөз болды. Ұлттық 
кәсіпкерлер палатасының бас-
шысы жаппай кәсіпкерлік пен 
адами капиталды дамытуға 
негізделген «Үкімет биз-
нес үшін», «Бастау», «Жас 
кәсіпкер» жобаларының 
жүзеге асырылу барысы тура-
лы да айтты.

«Қазақ халқы – 
Абайдың халқы»

«Қазақ халқы – 
Абайдың халқы» атты 
мерекелік концерт «Аста-
на опера» мемлекеттік 
опера және балет театрын-
да ұйымдастырылып, 
қазақ өнерінің өр рухы 
аспандады. 

Концерт бағдар лама-
сына Абайдың барлық 
музыкалық мұрасы ен-
ген. Ақын шығармаларын 
КСРО және Қазақстанның 
халық артистері Асанәлі 
Әшімов, Әлібек Дінішев, 
Роза Рымбаева, белгілі 
мә дениет қайраткерлері 
Майра Мұхамедқызы, 
Айман Мұсақожаева, 
Берік Айтжанов, сон дай-
ақ, халықаралық және 
рес публикалық байқау-
лардың лауреаттары мен 
талантты жастар орында-
ды.

Ұлағаттың пірі ұлы Абайдың 
175 жылдық мерейтойы 
Елордада бастау алды. Мемлекет 
басшысы Қасым-Жомарт Тоқаев 
пен Қазақстанның Тұңғыш 
Президенті – Елбасы Нұрсұлтан 
Назарбаев еліміздің барлық 
өңірінде және шетелдерде 
жыл бойына өтетін мерекелік 
шараларды ресми түрде бастап 
берді. 

Ауыл шаруашылығы министрлігі малды тірілей экспорттауға 
тыйым салғалы атакәсіптің айналасында жүргендердің пікірі екіге 
жарылды. Бірі қуаттаса, келесісі қарсы. Алайда, бұл еліміздегі мал 
бордақылау алаңдары мен ет комбинаттары егелерінің тілегінен туған 
шешім екенін ескерген жөн. 

Кездесуде Талғат Донақов 
Президентке Жо ғары Сот 
Кеңесінің 2019 жылғы жұмыс-
тарының қоры тын дылары 
жайында баяндады.

Мемлекет басшысына 
елі  міздегі сот корпусының 
ахуа лы, судьяларды ірік теу 
ісін қатаңдату және сот тар-

дың кадрлық резервін қа-
лып  тастыру бағытында қа-
был данған шаралар туралы 
мәлімет берілді.

Кездесу соңында Қасым-
Жомарт Тоқаев Талғат До на қ-
ов қа бірқатар нақты тапсырма 
берді.

Құлыбаевты қабылдады
Президент «Атамекен» ҰКП президиумының 

төрағасы Тимур Құлыбаевты қабылдады.

Жыл қорытындысы 
баяндалды

Сондай-ақ, Мемлекет басшысы Жоғары Сот 
Кеңесінің төрағасы Талғат Донақовты қабылдады.

Аудан орталығынан шалғай 
орналасқан ауылдың тіршілігі 
жұртшылыққа бұрыннан та-
ныс. Мал өсіріп, шаруасын 
дөңгелентіп, табысқа жетіп 
отырған жандар аз емес. Со-
нымен қатар, атакәсіпті қолға 
алып, шаруасын ширатып 
алғандар да бар. Бұл ауыл-
да кеңестік заманда балық 
өңдейтін кәсіпорын болған. 
Ауыл ақсақалы Сәуелхан 
Смағұлов сол өндірісте ұзақ 
жылдар бойы еңбек етіпті. 

– Теңіз тартылған соң 
бұрынғы өндіріс орны жабылды. 
Сол кезде ауылдың болашағына 
сенім азая бастаған. Тіпті осы-
дан бірнеше жыл бұрын ауыл-
да кәсіпкер де жоқ еді. Міне, 
мемлекет қолдауына сүйеніп, 
балықты консервілейтін цех пен 
мұздататын кәсіпорын ашылып 
отыр. Бұл – шағын бизнестің 
өркендей бастағанының белгісі. 
Шалғайдағы ауылда мұндай 
өндіріс орнын ашу – үлкен 
ерлік, – дейді ол. 

Ауыл тұрғыны Ернар Құл-
жанов өз бастамасын жүзеге 
асыру үшін қайтарымсыз грант-
қа қол жеткізген. Кәсіп иесі ба-
лық консервілеу цехында бір-
қатар ауыл тұрғынын жұ мыспен 
қамтып отыр. Әзірге тәулігіне 40 
дана консерві шы ғарады. Алай-
да, ол тың жоба ның болашағы 
зор екеніне сенімді. 

Ал теңізден «су маржанын» 
сүзген ақбастылық балықшылар 
енді несібесін бұрынғыдай 
көтерме бағамен арзанға 
өткізбейді. Өйткені, ауыл 
тұрғыны Жандос Құлмановтың 
мұздату цехы бар.  

Ақбастылықтардың қуаны-
шына аудан әкімі Мұхтар Ораз-
баев та ортақтасты. 

«Тірі экспортқа» тыйым

Ақбастыда екі балық цехы ашылды

Дәуіржан ЕЛУБАЕВ.

Жуырда шалғайдағы Ақбасты ауылында екі бірдей 
балық өңдеу цехы қолданысқа берілді. Оның бірі балық 
қабылдап, сақтауды жүзеге асырса, екіншісі балықтан 
бұқтырылған консервіні тұтынушыға ұсынады.

Кеше жаңа туындылардың 
тұсаукесер рәсімі Ә.Тәжібаев 
атын дағы облыстық ғылыми 
әм  бебеп кітапханада өтті. Об-
лыс   тық мәдениет, архив тер 
және құжаттама бас  қар   масы 
мен «Рухани жаң  ғыру» ор-
талығы ұйым дас тырған шара-
да облыс әкімінің орын басары 
Наурызбай Байқа дамов  сөз 
сөйлеп, жарық көрген тарихи 
һәм ғылыми-танымдық ту-
ындылар ойлы оқырман үшін 
бағалы қазына екенін жеткізді. 

Айталық, «Сыр бойының 

сакралды ескерткіштері: миф-
тер, аңыздар, хикаяттар» атты 
жинақ облыста алғаш рет 
жарыққа шығып отыр. Хре-
стоматияда Сыр өңірі қасиет 
тұтып, киелі деп қадірлейтін 
200-ге жуық нысанның аңыз-
әпсаналары топтастырылған. 
Атақты әулиелер мен ахундар, 
ишандар, ел мен жерді жаудан 
қорғаған даңқты батырлар, 
ердің құнын екі ауыз сөзбен 
шешкен от ауызды, орақ тілді 
би-шешендер мен жер-су атау-
лары, көне қалалар, тарихи 

орындар жайлы мифологиялық 
әңгімелер мен аңыз-әпсаналар, 
хикаялар ел аузындағы фольк-
лор мұрасы – халық жадының 
жарқын көрінісі. Жинақтың 
жарық көруіне «Сыр медиа» 
ЖШС қалам герлері танымдық 
деректер жинап, аталған кітап-
тың жарыққа шығуына  үлкен 
шығармашылық үлес қосты.

Қызылорда облысы бо-
йынша дайындалған «Қазақ-
стан  ның киелі жерлерінің 
гео гра фиясы» жобасының ая-
сында жарық көрген «Қасиетті 
Қазақстан» энциклопедиясы на 
«Киелі Қазақстан» ғылыми-
зерттеу орталығының тұжыры-
мына сәйкес, арнайы тізімге 
алынған қасиетті орындар, та-
рихи мекендер, археологиялық 
ескерткіштер мен көне және 
ортағасырлық қалалар, киелі 
нысандар, көр некті тарихи 
тұлғалар және сая си маңызды 
оқиғаларға байланыс ты та-
нымдық дүниелер топ-
тастырылған.  

Ұлт руханияты
тың дүниелермен толықты

Сыр өңірінің «Алаштың анасы» атануы тектен-тек емес. 
Тұран ойпатындағы алып өлкенің түп-тамыры – ұлттық рух 
пен тарихи танымның бастауы. Сондықтан ғасырлар бойы 
қаншама ғылыми еңбектерге арқау болса да, туған жердің 
тылсым сырлары толассыз толыға түсуде. «Қазақстанның 
киелі жерлерінің географиясы» жобасы аясында жыл 
бойы жүргізілген жүйелі жұмыстар өз жемісін берді. «Сыр 
бойының сакралды ескерткіштері: мифтер, аңыздар, хика-
яттар», «Қасиетті Қазақстан» энциклопедия сы және атақты 

шайыр Тұрмағамбет Ізтілеуовтің жаңадан табылған қолжазбасы негізінде «Алаштың 
асыл мұрасы» атты шығармалар жинағы жарыққа шықты. 

 Ғазиза ӘБІЛДА.

– Ауданда балық шаруашы-
лығы өркендеп келеді. Міне, 
бүгін Ақбасты ауылында балық 
мұздататын және консервілейтін 
екі бірдей цех пайдалануға 
беріліп отыр. Осындай ел игілігі 
үшін қызмет жасауды мой-

жобасының ықпалы дер едім, – 
дейді ол.

Бұл нысан әуелі кәсіпкердің 
өз қаражаты есебінен ірге кө-
терген болатын. Алдағы уақытта 
50 адамды тұрақты жұмыспен 
қамтамасыз етеді деп күтілуде.

нына алып, бастама көтерген  
кәсіпкерлерге алғыс айтамыз, – 
деді аудан басшысы.

Өз кезегінде кәсіпкер 
Ж.Құлманов мемлекет тара-
пынан көрсетілген қолдауға 
ризашылығын білдірді.

– Атакәсіпті қолға алып, 
өркендету көптен бергі мақ-
сатымыз еді. Тиімділігі балық 
мұздатқышта қатырылып, 
қап  талады. Одан кейін 100 
тонналық қоймада сақталады. 
Бұл «Нәтижелі жұмыспен қамту 
және жаппай кәсіпкерлікті 
дамыту 2017-2021 жылдарға 
бағдарлама» аясында іске асып 
отыр. Мұның бәрі сәтімен 
жүзеге асырылған «САРАТС-1» 

Айта кетейік, ауданда жұмыс 
жасап тұрған 8 балық өңдеу 
зауытының екеуі «Еврокод» 
белгісіне ие. Яғни, өңделген 
балықты Еуропа нарығына 
жөнелте алады. Тағы төрт за-
уыт балықты тереңінен өңдесе, 
өзгелері балықты қатыру, 
мұздату және ыстау сияқты 
өңдеу жұмыстарымен айналы-
суда. Мәселен, осы зауыттарда 
өткен  жылдың 11 айында 3 мың 
тоннаға жуық балық өнімдері 
экспортқа шығарылған. Оның 
ішінде Ресей, Польша, Украи-
на, Қытай, Нидерланд, Грузия, 
Әзербайжан, Қырғызстан және 
Германияға дейін жеткізілуде. 

Сыр бойында сиыр етін өндіру мәселелері

– Ләйлә Бегалықызы, бүгінде 
Қазақстан халқы Ассамблеясы 
қоғамдық бірегей институтқа 
айналды. Осы орайда  құры лым
ның мазмұнын одан әрі арттыру 
мен дамытудың маңызы зор. Бұл 
туралы не айтар едіңіз?

– Бүгінде құрылғанына 25 жыл 
болған Қазақстан халқы Ассам-
блеясы – жалпыұлттық та тулық 
пен қоғамдық келі сімнің ерек-
ше моделін қалып тастыра алған 
мәртебелі институт. Елбасы атап 
өткендей, ҚХА зор біріктірушілік 
және зияткерлік әлеует жинақтап, 
еліміздегі тату лық пен бірліктің 
ұйытқысы болып отыр. 

Алаштың анасы атанған 
қасиетті Сыр өңірінде де Қа зақ стан 
халқы Ассам блея сының барлық 
құрылымдары қалып тасып, жемісті 
жұмыс жүргізіп келеді. Бүгінде 
облыстық Ассамблеяның құ ра
мына 11 этномәдени, аудан дарда 6 
этнобағыттағы бір лестік, 118 ана-
лар кеңесі, 165 қоғамдық келісім 
кеңесі, 1 ғылымисарапшылық 
топ, 1 медиация кабинеті, Қорқыт 
ата атындағы ҚМУда «Қазақстан 
халқы Ассамблеясы» кафедра-
сы, депутаттық және кәсіпкерлер 
тобы, журналистер мен сарапшы-
лар клубы, «Жаңғыру жолы» жас
тар қозғалысы кіреді. 

Былтыр облыстық Қазақстан 
халқы Ассамблеясының баста-
масымен түрлі форматта 200ден 
астам шара өткізіліп, оған 100 
мыңнан астам аймақ тұрғыны ат-
салысты. 

– Әр ұлттың өзіне тән құн 
дылықтары бар. 130дан астам 
ұлт пен ұлыс қо ныс тан ған 
елімізде ұлт тардың бірлігін 
сақтау, дос тығын ны ғайту – бас
ты мақсаттың бірі. Аймақтағы 
этномәдени бірлестіктер ту
ралы айтып өтсеңіз. Олардың 
ұлттық бол мысын сақтауда 
қандай жұ мыстар атқарылып 
жатыр?

– Облыстық ҚХАның қол
дауымен этномәдени бірлес
тіктер «Сыр елі – достық мекені» 
жобасы аясында 40тан астам 
ісшара ұйымдастырды. Атап 
айтқанда, «Славяне» этно мәдени 
бірлестігінің «Масленица», «Дос
тықта жоқ шекара», «Почитай 
Пушкина», татар этномәдени 

Тату елдің тұғыры биік
Биыл Қазақстан Халқы Ассамблеясының құрылғанына 

ширек ғасыр толады. Осы уақыт аралығында ол ұлттар 
арасындағы татулық пен бірліктің, қоғамдағы тұрақтылықтың 
алтын көпіріне айналды. Қиын жылдарда Сыр өңірінен сая 
тапқан сан ұлттың ұрпақтары бүгінде туған жерді түлетуге 
еңбек сіңіріп келеді. Мереке қарсаңында облыстық ҚХА-ның 
хатшысы Ләйлә Төрешовамен әңгімелескен едік.

– Сыбайлас жемқорлықпен алғаш 
рет ұс талған тұлғаның шынайы өкі
нуіне байланысты қылмыстық жауап
ты лықтан босату соттың құзы ретіне 
өтті. Ендігі жерде босатылған және 
қайта  дан қасақана қылмыс жаса ған 
аза маттардың тарапынан татуласу 
бол са да ол азамат қылмыстық жауап
ты лық тан босатылмайды, – деді  об-
лыс про курорының бірінші орынбаса-
ры.

Бұдан былай заңға енген өзгеріс 
бойынша куәгердің құқығы кеңейті
леді. Оны куәгерлік етуге, қандай да 
бір материалдарды ұсынуға неме-
се қылмыстық қудалау органдарына 
көмектесуге мәжбүр етуге тыйым са-

лынады. Сондайақ, жүкті әйелден не-
месе оның асырауындағы кәмелетке 
толмаған баласы бар әйелден, елу 
және одан асқан әйелдерден, алпыс үш 
пен одан асқан ер адамдардан үзіліссіз 
жауап алу үш сағаттан және жауап 
алудың жалпы ұзақтығы бес сағаттан 
аспауы тиіс. Ал қамауға алу шетелдік 
азаматқа қатысты алдын алу шара-
сы ретінде қолданылса, сотқа дейінгі 
тергептексеруді жүзеге асыратын 
адам ҚР Сыртқы істер министрлігі 
арқылы елшілікке, консулдыққа неме-
се басқа өкілдікке хабарлауға міндетті. 
Мұның барлығы қылмыстарға жа-
заны күшейту мақсатында жасалу-
да. Сонымен бірге қылмыстық және 

қылмыстықпроцестік заңнаманы 
қолдануға мониторинг жүргізуді еске-
ре отырып, заңнаманы және құқық 
қолдану практикасын одан әрі жетіл
діруді қамтамасыз етеді.

– Қылмыстық кодекс жаңа баппен 
толықты. Соның негізінде кәмелетке 
толмағандарға қарсы жасалған зор
лық, браконьерлік, мал ұрлығы, мас 
күйінде көлік құралдарын пайда лану 
қағидаларын бұзу, есірткі құрал
дарының заңсыз айналымы үшін 
қыл мыстық жауаптылық қатаң
датыл ды. Мәселен, мал ұрлығымен 
айналысқан азамат 5 жылға дейін 
бас бостандығынан айырылып қана 
қоймай, оның мүлкі тәркіленеді. Егер 
ірі көлемде мал ұрласа, 3 жылдан 7 
жылға дейін бас бостандығынан айы-
рылады. Бұл жерде мал ұрлығы ауыр 
қылмыстар санатына енгендіктен 
жәбірленуші мен күдіктінің татула-
су мүмкіндігі жоқ. Ал топ болып ірі 
мөлшердегі мал ұрлығы жасалса,  
мүлік тәркілену арқылы 7 жылдан 12 
жылға дейін бас бостандығынан айы
ру қарастырылған, – деді полиция 
полковнигі  Ә.Жаназаров.

Айта кету керек, есірткі, психо
троптық заттарды немесе сол тек

тестерді, прекурсорларды насихаттап 
әрі заңсыз жарнамалағандар жаңа 
баптың 1бөлігі бойынша 3 жылға 
дейін бас бостандығынан айырылса, 
2бөлігі негізінде 3 жылдан 6 жылға 
дейін бас бостандығынан айырыла-
тын болады. Сонымен қатар, зорлау 
және сексуалдық сипаттағы зорлық
зом былық қылмысы үшін 5 жылдан 
8 жылға дейін бас бостандығынан 
айыру қарастырылған. Ауыр қыл мыс 
санатына енгізілгендіктен, күдік ті 
жәбір ленушімен татуласса да жауап
тылықтан қаша алмайды. Кәмелетке 
толмағандарды зорлау және оларға 
қатысты сексуалдық сипаттағы зор
лықзомбылық жасағандардың жазасы 
мұнан да ауыр. Оларға 20 жылға не-
месе өмір бойына бас бостандығынан 
айыру жазасы енуде.

Соңғы жылдары заңсыз аңшы
лықпен айналысу, қорықшыға күш 
қолдану әрі өміріне қауіп төн діру 
жағдайлары жиі орын алуда. Бұрын 
әскери қызметшінің, жануарлар 
дүниесін қорғау жөніндегі мем
лекеттік инспектордың, қорықшының 
өміріне қол сұққан жағдайда 160 мың 
айлық көрсеткіш айыппұл төлеп, 
40 тәулікке қамауға алынса, ендігі 

жерде 3 жылға дейінгі мерзімге бас 
бостандығын шектеу не сол мерзімге 
бас бостандығынан айыру жазасы 
қолданылатын болады. 

Мас күйінде көлік жүргізіп, адам 
денсаулығына зиян тигізгендер де жа-
задан тыс қалмайды. 

– Егер заң бұзушы азамат адамның 
денсаулығына орта дәрежелі зиян 
келтірсе, 1 жылға бас бостандығынан, 
10 жылға көлік басқару құқығынан 
айырылады. Ал, ауыр дәрежеде зиян 
келтірсе, 3 жылға дейін бас бос тан
дығы мен 10 жылға көлік басқару құ
қы ғынан айырылмақ. Сондайақ, жә
бір ленуші қайтыс болған жағ дайда, 
автокөлікті мас күйінде басқару шыға 
3 жылдан 7 жылға дейін бас бос  тан
дығынан, 10 жылға көлік бас қару құ
қығынан айыру, екі немесе одан да 
көп адам қайтыс болған жағ дайда 
7 жылдан 10 жылға дейін бас бос
тандығынан және көлік басқару құ
қығынан өмір бойы айыру жазасы 
қолданылады, – деді жергілікті поли-
ция қызметі басқармасы бастығының 
орынбасары А.Оспанов.

Еліміздің көшіқон заңнамасына да 
бірқатар өзгерістер мен толықтырулар 
енген. Биылдан бастап шетелдіктерді 
тіркеу ұғымы жойылып, олар 30 күн 

бойы тіркелусіз елде жүре алады. 
Сондайақ, көшіқон карталары да 
айналымнан толық алынады. Бұл де
геніміз – Қазақстанға кіру кезін де ше
телдік азамат шекаралық бақылау ор-
нында 30 күнге дейін авто матты түрде 
есепке қойылады, оның паспортында 
елге келу күнін белгілейтін мөр басы-
латын болады. Бұл ретте қабылдаушы 
тарап шетелдік азаматтың келгені 
туралы 3 жұмыс күні ішінде көші
қон қызметіне хабарлауға міндетті. 
Хабарламаған жағдайда және 
шетелдікке уақытша тұруды тіркеуді 
рәсімдемегені үшін жауапқа тартыла-
ды.

– Егер шетелдік рұқсат етілген елде 
30 күннен асып, қалуға ниет білдірсе, 
онда ол уақытша тұруға рұқсат 
алып, өзінің болу мерзімін бір жылға 
дейін создыра алады. Оның өзінде 
қабылдаушы тараптың өтініші арқылы 
ғана уақытша тұруға рұқсат беріледі, 
– деді облыстық көшіқон қызметі 
басқармасы бастығының орынбасары 
С.Қамитбеков.

Жиын соңында БАҚ өкілдері тара-
пынан мал ұрлығы, көлік қозғалысына 
байланысты түрлі сауалдар жолданды. 
Мамандар тиянақты әрі тұшымды жа
уап берді.

Заң жаңа өзгерістермен толықтырылды

Мейрамгүл ДАУЫЛБАЙҚЫЗЫ.

Бірқатар заңнамалық актілерге қылмыстық, қылмыстық-процестік 
заңнаманы жетілдіру және жеке адам құқықтарының қорғалуын 
күшейту мәселелері бойынша өзгерістер мен толықтырулар енгізілгені 
мәлім. Бүгінде заң күшіне енді. Бұл туралы Өңірлік коммуникациялар 
қызметінде өткен баспасөз конференциясында облыс прокурорының 
бірінші орынбасары Талғат Әлібаев, облыстық полиция департаменті 
Тергеу басқармасының бастығы Әбдібек Жаназаров, облыстық полиция 
департаменті  жергілікті полиция қызметі басқармасы бастығының 
орынбасары Азамат Оспанов, облыстық көші-қон қызметі басқармасы 
бастығының орынбасары Сағындық Қамитбеков мәлімдеді.

«Қасиетті Қазақстан» энциклопедиясының 
ІІІ томына Сыр өңіріндегі сақ, оғыз, қаңлы тай-
палары және қыпшақ мемлекетінің стратегиялық 
маңызды қалалары мен сәулет өнерінің 
ескерткіштері, өлкеміздің әлеуметтіксаяси 
өмірінде маңызды орын алатын киелі нысан-
дары мен кешендері, барлығы 84 нысан ен-
ген. Олардың 12сі жалпыұлттық, 72сі өңірлік 
қасиетті нысандар. Аталған тізім толықтырылып 
отырады. Айталық, өткен жылы Қорқыт ата 
мұраларының ЮНЕСКОның материалдық емес 
мәдени мұралар тізіміне енгізілгені де аймақ 
руханиятындағы айтулы оқиға болды. 

«Алаштың асыл мұрасы» кітабына Сыр 
топырағының перзенті, ХХ ғасыр басындағы 
қазақ поэзиясында үлкен орны бар Тұрмағамбет 
Ізтілеуовтің  бұрын жарық көрмеген тың 
дүниелері жинақталған.  Бұл кітаптың филология 
ғылымдарының кандидаты, түркітанушы ғалым 
Серікбай Қосанның авторлығымен жарыққа 
шығуы да – «Рухани жаңғыру» жобасының 
игілігі. Кешегі кеңес өкіметі тұсында қуғынға 
ұшырап, шығармашылығы қатаң бақылауға 
алынып, қолжазбалары көп жылдар бойы 
көміліп жатқан Тұрмағамбет ақынның ғасырлар 
тоғысында халқымен қайта қауышқан дүниелері 
ерекше маңызға ие.

Кітапта сондайақ, Тұрмағамбет ақынның ел 
арасынан жинаған әдебиет үлгілері, көне араб 
әліпбиінде хатқа түсірген шығармалары және 
Алаш қаламгерлерінің ХХ ғасыр басында Таш-
кентте жарық көрген қазынасы топтастырылды. 

– Біз тұсауын кескелі тұрған кітаптар – Сыр 
елі әдебиеті мен мәдениетіне, руханиятына сүбелі 
үлес қосатын айрықша мазмұнды дүниелер деп 
санаймыз. Жас ұрпаққа туған жердің тарихы 
мен тұғыры биік тұлғалары жайлы мол мағлұмат 
беретін кітаптардың жарық көруі – аймақтың 
мәдени өміріндегі айтулы жаңалық. Ғалымдар 
мен тарихшылар бай мұраны жинақтап, жүйелеу 
мақсатында үлкен жұмыс атқарды. Болашақта 
бұл жұмыстардың жалғасын табатынына 
сенемін, – деді Н.Байқадамов.    

Шарада философғалым Баймырза Қожам
берлиев,  филология ғылымдарының кандида-
ты, түркітанушы Серікбай Қосан, экологжа-
зушы Сайлаубай Жұбатырұлы, Тұрмағамбет 
Ізтілеуовтің немересі Шалқыма Әбдірауықова 
сөз алып, тілектестігін білдірді. 

Осылайша жаңа туындылардың тұсауы 
кесіліп, жалпы оқырманға жол тартты.

Ұлт 
руханияты
тың 
дүниелермен 
толықты

бірлестігінің «Сабантуй», кәріс 
ұлтының «Сольналь» мерекесі, 
түркі халықтарының Наурыз мей-
рамы, еврей және неміс этнос
тарының «Рошашана», «Остерн» 
ұлттық мерекелері, қайы
рымдылық акциялары, кон церттік 
бағдарламалар, кездесу лер және 
түрлі форматтағы шаралар өтті. 
Бүгінде «Достық үйінде» барлық 
жағ дай жасалған. Атап айтсақ, 
үлкен концерттік зал, мәжіліс залы, 
би залы, кітапхана мен тіл оқыту 
кабинеті және т.б. бар.

Өткен жылы орыстың ұлы 
ақыны А.Пушкиннің 220 жыл 
дығына арналған «Пуш кинді 
оқу және құр мет теу» театр лан
дырылған қойы лымы өтті. Кітап 
көрмесі ұйым дастырылып, онда 
А.Пушкин атындағы қала лық 
орталық кітапханасының қорында 
118 жылдан бері сақ талған, 1901 
жылы СанктПетер бургте жа рық 
көрген «Русские поэты» кітабы, 
облыстық Ә.Тәжібаев атындағы 
әмбебапғылыми кітапханасының 
қо рындағы 1926, 1928, 1935 жыл-
дары жарық көрген «Пушкин 
хаттары» кітабының түпнұсқасы 
мен көшірмелері қойылды. 
Сондайақ, жыл сайынғы дәстүр 
бойынша облыстық этномәдени 
бірлестіктер Байқоңыр қала сын
дағы «Халықтар достығы» атты 
ұлттық мәдениеттердің ашық 
қалалық фестиваліне бел сене 
қатысады. Жалпы, облыстық 
Ассамблея қазақ стандық этнос
тардың мәде ниеттерін, тілдерін 
және дәс түрлерін әрі қарай дамы-
ту жөнінде жұмыстарды толассыз 
жүргізе беретін болады.

– ҚХАның бастамасымен 
қолға алынған жобаның бірі – 
«Қазақтану». Жобаның мақсаты 
және оның аясында атқарылып 
жатқан жұмыстар туралы 
айтсаңыз. Бұл жоба бізге не 
береді? 

– Жобаның негізгі мақсаты – 
біртұтас ортақ құндылықтарды 
қалыптастырудың негізі ретінде 
қазақ халқының тарихын, мәде
ниетін, философиясын, этикасын 
дәріптеуге, сондайақ, Қазақстан 
этностарының арасында «Рухани 
жаңғыру» бағдарламасының жоба-
ларын ілгерілетуге бағдарланған. 
Біз қазақ мәдениетінің, қоғамы 

мен мемлекетінің қалыптасу және 
даму үрдісін түсіну тұрғысынан 
алғанда бірегей қағидаттарды 
қалыптастыруымыз керек. Олар – 
өз ошағыңды құрметтеу, туған жер-
ге деген сүйіспеншілік, ана тілге 
деген құрмет және сөз құдіретін кең 
мағынада түсіну, қонақжайлылық 
пен адамдар арасындағы қарым

қаты настың маңыздылығын ұғыну, 
адамның арожданына негізделген 
абыройы мен қадірқасиетін сақтау, 
«үшкір бұрыш тары жоқ шеңбер» 
өмір лік философиясы және оның 
нышандарының киіз үй, ошақ, 
табақ, шаңырақ терең мағы на сына  
басты назар аударылады.  

Аталған бағыттардағы жұ мыс
тарды жүйелі жүргізу барысында 
түрлі форматта 25ке жуық кешенді 
шара ұйымдастырылды. Атап айт
қанда, дәрістер, кездесулер, зият
керлік байқаулар, ұлттықмәдени 
фестивальдар, ғылымитанымдық 
конференцияфорумдар, «Мәміле» 
пікір алмасу клубының отырыс
тары және тағысын тағы. Бұл 
шараларға 12 мыңнан астам адам-
ды қамти алдық.

Дәрістер мен кездесулерде 
қазақ халқының салтдәстүрлері, 
мәдениеті, әдебиеті, философи-
ясы туралы терең ақпарат беріп, 
жалпыұлттық бірлік пен қоғамдық 
келісімнің қазақстандық үлгісін 
қалыптас тырудың, оның қызмет 
етуінің және одан әрі жетілдірудің 
біріктіруші негіздерінің бірі 
ретінде маңызы түсіндірілді. Өткен 
жылдың қараша айында «Қазақы 
дүниетаным және XXI ғасыр» 
республикалық ғылымитанымдық 
конферен циясы ұйымдастырылды. 
Оған Т.Жүргенов атындағы қо ғам 
дық қордың төрағасы, «Қазақтану» 
жобасының рес пуб ликалық лек-
торлар тобы ның мүшесі С.Аңсатов, 
Алматы қаласынан өнертану 
кан  дидаты, Ә.Қастеев атын
дағы Мемлекеттік өнер му зе йі нің 
ғылыми хатшысы Е.Резникова, 
Түркіс тан қаласынан филология ғы
лым дарының кандида ты, Қожа Ах-
мет Яссауи атын дағы халықаралық 
қазақтүрік университетінің 
қауым дастырылған профессо-
ры Ж.Исаева және Қорқыт ата 
атындағы ҚМУдың профессор-
лары қатысып, жоба маңызын 
баяндады. Сонымен қатар, жоба 
аясында Сыр дария, Жалағаш 
және Қармақшы аудандарында 
ғалым  дардың дәрістері, Ана лар 
кеңесі мүшелерінің кезде сулері, 
«Жаңғыру жолы» ЖҚ жастарға 
арналған оқыту семинарлары 
және этномәдени бірлестіктердің 
концерттік бағдарламалары өткі
зілді. Жалпы жобаның берері көп.

– Жастар саясатына қан ша
лықты мән берілуде? «Жас тар 
жылы» аяқталды. Осы тұрғыда 
Сіздердің тарап тарыңыздан 
қандай жұмыстар жасалды?

– Облыстық ҚХАның «Жаң 
ғыру жолы» жастар қоз ғалы сының 
құрамында 50ден астам белсенді 
жас бар. Қозғалыс жұмысын жүйелі 

әрі сапалы жүргізу мақсатында 
«Достық үйінен» арнайы каби-
нет беріліп, ол барлық қажет
тіліктермен қамтамасыз етілді. 

Жастардың бастамасымен 
түрлі форматтағы мерекелік кеш-
тер, қайырымдылық акциялары, 
спорттық және интеллектуалдық 
сайыстар, ғылымитанымдық 
шаралар өткізілді. Шаралардың 
негізгі дені жастарға патриоттық 
тәрбие беруге, олардың сала-
уатты өмір салтын ұстануына 
бағытталды. Жастардың қоғам
дық өмірге белсене араласуға 
қызығушылығын туғызатын іс
шаралардың жаңа форматтары 
пайда болуда. Әсіресе, жастардың 
арасында кеңінен танымал болып 
келе жатқан хакатондар. Мысалы, 
Ә.Тәжібаев атындағы облыстық 
әмбебапғылыми кітапханасының 
ковор кинг орталығында «Ұлт
тық бірегейлікті сақтау» тақыры
бында әлеуметтік хакатон ұйым
дастырылып, жастардың ерекше 
қызығушылығын тудырды. 

Өңірде жастар слетін өткізу 
дәстүрге айналды. Өткен жылы 
«Orda CAMP2019» атауы-
мен облыстық Ассамблеяның 
«Жаңғыру жолы» жастар қоз
ғалысы белсенділерінің слеті алғаш 
рет Жаңақорған ау данындағы 
«Талдысу» жазғы сауықтыру 
лагерінде өтті. Жастарға қызықты 
семинартренингтер, коучингтер 
және мастеркластар өткізіліп, ұлт
тық спорт түрлерінен жарыстар 
ұйымдастырылды. Сондайақ, жас
тар қозғалысының бел сен ділері 
Шығыс Қазақстан облы сындағы 
«БірлікЕдинство» халық аралық 
жастар лагерінде болып қайтты. 
Сонымен бірге жастарды ізденуге 
және бос уақыттарын өткізудің 
тиімді әрі белсенді формаларын 
із деу ге тарту мен ынталандыру 
мақ сатында «Жаңа толқын жо-
балары» атты әлеуметтік жоба-
лар байқауы өткізілді. Байқауда 
«IT еріктілік. Цифрлы Қазақстан 
– барлығы үшін!», «Онлайн 
тілдер мектебі», «Сыр балығын 
қолдан ұрықтандыру» секілді тың 
тақырыптар қорғалды.

Үшінші жыл қатарынан 
облыстық Ассамблея аймақтың 
тарихимәдени мұраларына экс-
педициялар өткізіп келеді. Өткен 

жылы «Қазақстанның киелі 
жерлерінің географиясы» жобасы 
бойынша «Ұлы дала елі» тарихи
танымдық экспедициясының екі 
кезеңі өтті. Оның құрамына түрлі 
этнос тардың аз қамтылған және 
көпбалалы отбасылардың бала
лары енгізіліп, облыстың тарихи
археологиялық ескерт кіштерімен 
таныстырылды.

Жастардың бастамаларымен 
бірнеше рет қайырымдылық кон-
церт өткізілді. Оған Константин 
Луца деген белсендіміз бастамашы 
болып жүр. Евгений Демиденко 
НұрСұлтан қаласында өткізілген 
ҚХАның ХХVІІ сессиясында сөз 
сөйлеп, сессия тарихында ең жас 
спикер атанды. 

– Ұлттың, рухтың негізі – 
ұлттық тіл. Қазақы қаймағы 
бұзылмаған өңірдегі өзге ұлт
тардың мемлекеттік тілді 
меңгеруі қалай?

– Бұл бағытта облыстық Ассам-
блея тарапынан үздіксіз жұмыстар 
жүргізіліп келеді. Мәселен, 
«Достық үйінде» тіл дерді оқыту 
кабинеті жұмыс жасайды. Онда 
мемлекеттік және ағылшын тілдері 
оқы тылуда. Осы уақытқа дейін 100
ге жуық дәріс алушы мем лекеттік 
тіл бойынша білім дерін кеңейтті. 
Этнос өкілдері арасында «Мәміле» 
қазақ тілі клубы арқылы сөйлеу 
шеберлігін арттыру жұмыстары 
қолға алынды.

Сонымен қатар, бірнеше жыл-
дан бері этнос өкілдерінің балала-
рына мемлекеттік тілді үйретуге, 
танымын арт тыруға бағытталған 
«Мың бала» республикалық мә
дениағартушылық жобасы жүр
гізіліп келеді. Жоба аясын да ау-
дан орталықтары мен Қызылорда 
қаласында комму никативті 
тре нингтер, «Sende bir kirpish 
dúnyege...» ұлттық ойындар бо
йынша жарыстар, мемлекеттік 
тіл ді білу викториналары, латын 
графикасын қолдану арқылы мем
лекеттік тілде диктанттар өткізілді. 

– Осы жылы ҚХАның құ
рыл ғанына 25 жыл толады. 
Алдағы жылы қандай шаралар 
ұйымдастырылады?

– Тәуелсіз еліміздің бас ты 
жеңісі – бейбітшілік пен тұрақ 
тылық. Бұлар – қоғамның алға 
қарай дамуының, оның та быс ты
лығы мен бәсеке лестігінің кепілі. 

Биылғы жыл ел тарихындағы 
маңызды оқиғаларға толы болмақ. 
Олар – ҚХА мен Конс титуцияның 
25 жылдығы, Ұлы Жеңістің 75 
жылдығы, Абайдың 175 жылдығы, 
әл Фарабидің 1150 жылдығы. Осы 
орайда облыстық Ассамблея ал-
дында атаулы күндерді мазмұнды 
түрде жүзеге асыру, ҚХА Төрағасы, 
Елбасы ұсынған бастамалар мен 
рухани жаңғыру аясында қойылған 
мақсаттарды орындау, ҚР 
Президенті Жолдауда айқындаған 
мәселелерді іске асыру міндеті тұр. 
Аталған бастамаларды орындау 
жолында ел бірлігін сақтай оты-
рып, рухани жаңғырған, бәсекеге 
қабілетті қоғам қалыптастыруға 
үлес қосатын боламыз. 

Бүгінде өңірлік Ассам блея ның 
төрағасы, облыс әкі мі Қуанышбек 
Ысқақовтың бекі туімен кешенді 
жоспар әзірленді. Жоспарға сәйкес 
түрлі форматтағы жұмыстар қолға 
алынды. Олар – мәденикөпшілік 
шаралар, ғылымитанымдық кеш-
тер, жастарға арналған оқыту се-
минарлары, қайырымдылық ак-
циялары, салауатты өмір салтын 
қалыптастыруға арналған сайыстар 
және т.б. Бұл шаралардан облыстың 
әрбір тұрғыны тыс қалмайды деп 
ойлаймын.

Әңгімелескен 
Мейрамгүл 

ДАУЫЛБАЙҚЫЗЫ.
«Сыр бойы».

ҚР Қоршаған ортаны қор
ғау министрінің 2007 ж. 28.06 
№204ө бұйрығымен бекітілген 
«Жоспарлау алдындағы, жо
спарлау, жобалау алдындағы 
және жобалау құжаттамасын 
әзірлеу кезінде көзделіп отыр
ған шаруашылық және өз ге 
де қызметтің қоршаған орта
ға әсеріне бағалау жүргізу 
бо йынша нұсқаулықтың» 
53тар мағына сәйкес «Тузколь
МунайГаз Оперейтинг» ЖШС 
(2004) «Батыс Тұзкөл кен 
орнындағы су айдау жүйесі. 
СТП10 және 13 дейін ай
дау коллекторлары. СТП 10 
және 13 алаңы. №10, 31, 126 
және 326 ұңғымаларға айдау 
желілері» жұмыс жобасы бой
ынша қоғамдық пікірді тіркеу 
үшін жазбаша ұсыныстар мен 
ескертулерді қабылдайды.

Жазбаша ұсыныстар мен 
ескертулер Қызылорда қа
ласы, Қонаев көшесі, 4 
мекен жайында және meruert.
srazhadinova@tmgoperating.kz 
электронды пош тасы арқылы 
қабылданады.

Анықтама алу телефоны: 

8(7242) 29-95-40.
***

ҚР Қоршаған ортаны қор
ғау министрінің 2007 ж. 28.06 
№204ө бұйрығымен бе кі тіл
ген «Жоспарлау алдын дағы, 
жоспарлау, жобалау алдын
дағы және жобалау құжат та
масын әзірлеу кезінде көзделіп 
отыр ған шаруашылық және 
өзге де қызметтің қоршаған 
ор таға әсеріне бағалау жүргізу 
бойынша нұсқаулықтың» 
53тар мағына сәйкес «Тузко
льМунайГаз Оперейтинг» 
ЖШС (2009) «Батыс Тұзкөл 
кен орнын 6 кВ электрмен жаб
дық тау» ұңғымадан шығарып 
тастау желілері» жұмыс жо
басы бо йынша қоғамдық пі
кірді тіркеу үшін жазбаша 
ұсы ныстар мен ескертулерді 
қа был дайды.

Жазбаша ұсыныстар мен 
ескертулер Қызылорда қаласы, 
Қонаев көшесі, 4 мекенжайын
да және meruert.srazhadinova@
tmgoperating.kz электронды 
пош тасы арқылы қабылданады.

Анықтама алу телефоны: 
8(7242) 29-95-40.

Хабарландыру
Құрметті қала тұрғын дары!
Қызылорда облысының ден саулық сақтау басқар масының «Көпбе

й ін ді қала лық ауруханасы» ша руа  шылық жүргізу құқы ғын  дағы комму
налдық мем  ле кеттік кә сіпорнында ау рухана қыз метіне қатысты ұсы ныс
пікірлеріңіз бен өті ніш т ері ңізді білдіру үшін 8(7242) 29 01 09 «сенім» 
телефоны және дәрі герлік кеңес алу үшін 8(7242) 29 01 12 науқастарды 
қабылдау бөлімінің телефоны жұмыс жасайтындығын хабарлаймыз.

«Өрлеу» БАҰО АҚ филиалы Қызылорда облысы 
бойынша педагогикалық қыз меткерлердің біліктілігін 
арт тыру институтының ұжымы инс титуттың бас ма
маны Бек қадамова Гүлдана Әлиас қар қызына әкесі

Әлиасқардың
қайтыс болуына байланысты қай ғысына ортақтасып, 
көңіл айтады.

Хабарламалар

Бұл еңбегімді репрессия 
құрбаны – НуКудай  рухы 
мықты азаматты өмірге 
әкелген молдаван халқына 
арнаймын.

1. НУ-КУ1

Бессарабиядан айдаған,
Азабын үміт жалғаған,
Колонияда бар еді,
Шешесі қыпшақ, молдаван.
«Элемент» деп қауіпті,
Әкесін «Үштік» қамаған.
Әйел, бала еріксіз,
Қазақстанға жер ауған.
Бауыр, туыс атылып,
Жалғыз қалған анадан.
Көтерген қара нардайтын,
Ауыр жүкті шамадан.
Халқына қамқор, «жау» емес,
Жаралғандай жасыннан.
Тағдырлас достар сүйеуін,
Медет тұтты асыл жан.
Сол күні оны құлатты,
Дүлей Тайга, қара орман.
Әлдәрмен кетіп денеден,
Нұр тайды отты жанардан.
Оралмасын білді енді,
Саяси сүргінсонардан.
Бұйыртса  жазмыш, 

не шара?..
Бедеу үміт, тұл арман.

2. МЫРЗА ҚАЙЫҢ

Жол шетінде тұратын 
жалба қайың,

Атандырған тұтқындар 
мырза қайың.

Жонын тіліп, 
діңіне түтік қойсаң,

Сөлін сығып беретін 
арда қайың.

НуКу оған мұң шағып, 
сырласатын,

Қабығына сүйентіп 
ермаңдайын.

Жапырақтар жалбырап 
сездіретін –

Қуат беріп, 
қайғысын сорғандайын.

Арқа тіреп, 
көзімен іздеуші еді,

Атажұрттың қылқанды 
қарағайын.

Ана жұртын еске алса, 
қиял кезіп,

Елестейтін жазира, 
даласайын.

Шығыстың ертегісін 
көп айтатын,

Анасы хаса сұлу – 
Хорлығайым.

Енді міне, үш сағат құлағалы,
Ойлайтын мұршасы жоқ 

өмір жайын.
Бойын сомдап, тербеліп 

көз алдына,
Елестеді, жарықтық, 

жалба қайың.
Есін жиып сұрады үш өтініш:
Тұрған соң, ақ сапарға 

көші дайын.
 «Балди2, Саиб3, Ахали4, 

тағдырластар,
Жалбырым енді маған 

ана қайың.
Бәрімізге нәр беріп, 

сая болған,
Түбіне жерлеңдерші  

мырза қайың.
Тірлікте ұмытпаңдар 

жомарттығын,
Ана мейірім, құрсақты 

сауын қайың.
Бұл өтініш, бірінші 

тілге келген,
Асығады, демігіп 

минут сайын.
Екіншісі – Балдиім 

қойныңдағы,
Иткөйлекті бір иіскеп 

дамылдайын.
Үшіншісі – басыма 

белгі етіп,
Қойыңдар көк түріктің 

ойып айын».

Жылап аспан қоштасты 
жалт еткізіп –

Тіршіліктің соңғы ұшқын 
найзағайын.

Қылбұраумен қазанат 
өтті өмірден,

Тайғаның он жыл илеп 
қара лайын.

Алты жігіт арқалап, 
батпақ кешіп,

Жалбырына жеткізді 
бұйымтайын.

Тапсырды түбіндегі 
топыраққа,

Дегдарлы азаматтың 
тұрымтайын.

Тұғыр етіп орнатты 
бас жағына,

Тәкаппар, қарсы бұтақ 
қарағайын.

Ұш жағына қондырды 
өзі айтқан –

Ақ қайыңның безінен 
ойып айын.

...«Хош, НуКу, қасыңда  –
Ана қайың,

Жоғалмадың, сен енді, 
ізімқайым.

Осы орманда көктеген 
барлық ағаш,

Топырақтас сенімен, 
бәрі ағайын.

Хош, хош, НуКу, 
аяулы мырза қайың».

3. БОСТАНДЫҚ

Қырандардың қанатын 
қырықтырып,

Отыратын тасада шымшық 
күліп,

Жылдар өтіп, 
саяси тоң жібіді,

Кек қуаты ГУЛАГты5 
тұншықтырып.

Бостандыққа ұмтылған 
жанкештілер,

Көтеріліс жасады  
күшті жиып.

Қан төгіп, азапталған 
сол ерлердің,

Жасымады жігері,  
сағы сынып.

Қанқасап, неше жылғы 
жүйе шіріп.

Азаттықтың таңы атты, 
күні туып.

Сол күнге жете алмаған 

небір жайсаң,
Моласы, сұрауы жоқ, 

кетті атылып.
Ахали, Балди еліне 

сапар тартты,
Жазасынан ертерек 

босатылып.
Тұлдыры жоқ Серыйы6 

қалып қойды,
Сібірдегі Шор7 қызын 

жары қылып.
Саиб пен Сережадан 

кеш шешілді,
Жазмышына пішілген 

азаптұлып. 
НуКу елес береді 

Тайгасынан,
Қайың шайқап, 

рухын жел оятып.
Соловкиде8 талайдың 

мүрделері,
Көмілмей суда ықты, 

мұзда қатып.
Кесілген бас сүйектер 

домалайды,
Бутугычаг9 дірілдеп, 

қарғыс атып.
Колыманы 10 үрейлі 

елес кезіп,
Қақалады аруақтар 

алтын жұтып.
АЛЖИРдегі11 сәбидің 

жандаусына,
Періштелер жылаған 

аза тұтып.
Магаданда12 соғылса 

зарқоңырау,
Рухтар жол кезеді, 

сүйек тасып.
Адамдар, Бостандықтың 

қадірін біл,
Тарихыңды зерделе, 

оқытанып.
Азаттық деп еңіреп 

өткен ерлер,
Ұрпақтардың шырағы тұрған 

жанып.

1, 2, 3, 4, 6 – тұтқындардың лақап ат-
тары.

7 – Шор -Кемеров облысында 
тұратын  түркі тілдес халық.

8, 9, 10, 11, 12 – азап лагерлері орналасқан 
жер атаулары.

5 – ГУЛАГ – қуғын-сүргін кезеңіндегі 
қамау орындарының, еңбекпен түзеу 
лагерьлерінің, жер аударылғандар 
қоныстарының Бас басқармасы.

Тайга күнделігінен
(Баллада)

Қызмет атауы

Өткізу көлемі, мың кВт*с. Өткізу көлемі, мың теңге (ҚҚС-сыз) Өткізу бағасы, мың теңге (ҚҚС-сыз) Табыстылық деңгейі

Барлығы

Тұтынушылар санаты

Барлығы

Тұтынушылар санаты

Бар-
лығы

Тұтынушылар санаты

Шығындар 
мың теңге

Реттелетін 
қызметтен 

түскен кіріс, 
мың теңге

Табыс-
тылық 

деңгейі %

Заңды 
тұлға Жеке тұлға Заңды тұлға Жеке тұлға Заңды 

тұлға Жеке тұлға

жалпы 
көлем

тұтыну 
көлеміне 

қарай

тәулік
зонасына

қарай
жалпы 
көлем

тұтыну 
көлеміне 

қарай

тәулік
зонасына

қарай
жалпы 
көлем

тұтыну 
көлеміне 

қарай

тәулік
зонасына

қарай
1 2 3 4 5 6 7 8 9 10 11 12 13 14 15 16

Электроэнергия 199 225,442 92 411,442 106 814,000 0,000 2 975 142,051 1 521 111,322 1 454 030,729 0,000 14,93 16,46 13,61 0,00 3 239 868,869 2 975 142,051

«Энергосервис» ЕЖШС-ның 2019 жылғы 2-жартыжылдығына электр энергиясын бөлшек сауда нарығында  өткізу көлемі 
және табыстылық деңгейі жөніндегі мәлімет

(ҚР Табиғи монополияларды реттеу агенттігінен 2009 жылдың 14 шілдесінде №000498 мемлекеттік лицензиясы берілген)

 БСН 990640000352

Шығындар
Бекітілген 
шығындар 

сметасы, мың 
теңге

Нақты 
шығындар, 
мың теңге

Айырма

Электр энергиясын сатып 
алу шығындары 1 290 373 1 395 172 104 799

Электр энергиясын 
тасымалдау шығындары 1 314 611 1 306 447 8 164

Электр қуатының 
теңгерімдеу қызметін 
ұйымдастыру, қуатты 
реттеу, жүктемені 
әзірлігін қамтамасыз ету 
шығындары

300 723 292 637 8 085

Жиынтығы: 2 905 707 2 994 257 88 550

«Энергосервис» ЕЖШС-ның 2019 жылдың 
2-жартыжылдығына электр энергиясын 
бөлшек сауда нарығында  нақты және іс 
жүзіндегі шығындары жөніндегі мәлімет

БСН 990640000352

(ҚР Табиғи монополияларды реттеу агенттігінен 2009 жылдың 
14 шілдесінде №000498 мемлекеттік лицензиясы берілген)

«Сыр бойы», «Кызылординские вести», 
«Ақмешіт апталығы», «Ақмешіт жастары» 
және аудандық басылымдарға хабарландыру 
орналастырғыңыз келсе: 70-00-52  телефон ы 
арқылы байланысуға болады.  E-maіl: 
smjarnama@mail.ru

1969 жылғы «халық жауы» атамның 
әңгімесінен кейін са намның санатында 
мұзбалаққа айналған ақүрпек сырдың 
көңіл түкпіріне қонақтағанына да 50 жыл 
толыпты. Атамның дү ние  ден өткеніне 10 
жыл, ал, жа дым ның желісіне байланған  
бей нелер сойынан 11 жыл кейін кезде
скен бұл оқиға жан дү нием  дегі орныққан 
дәнектің бөрт кенін аңғартты. Оған да 
40 жыл. Ол 1979 жыл еді ... Ал, бүгін, 
мұзбалақтың зердеден ұш қаны, жетілген 
дәннің дәмі – та рихтың тағылымы, ақи
қат тың ақуызы, жылдардың же мі сі, 
парыздың парқы екенін ұқтым. Соны
мен, үш өрімді, бір бұрымнан тұратын 
«Тайга күн де лігінен» атты балладаға 
арқау болған бұл оқиғаның өрмегі Гу
рьев облысының Қызылқоға ау данында 
мемлекеттік нотариус қызметін атқарған 
кезімде өрілген болатын. 

Сағыз станциясында өте ұқыпты, 
көпбалалы молдаван семьясы тұратын. 
Балалары Ке ңес Одағының әр жеріне 
қо ныс танып кетіп қал ған ерлізайып
тыларды  қай тыс болғанда кәделерін 
өткізіп, жер қойнына жергілікті қазақтар 
тапсырды. Біршама уақыт өткен нен кей ін 
арттарында қалған мұра ларын бөліп алуға 
барлық бала ларының атынан Воркутада 
тұ  ратын ұлы мен Ақтөбенің Ал  ғасында 
тұратын Анна Мокану деген қызы келді. 
Заттай да, жи  нақ кассасындағы ақшалай 
да мол мұрасын рәсімдеп, мұрагер ретінде 
танып, куәлік бердім. Олардың молдаван
дар екенін біл  генде атамның дос болған 
тағ  дырласы, шешесі қыпшақ, әкесі мол
даван, 1958 жылы бос  тан дығына 78 ай 
жетпей қай тыс болып, өздері ормандағы 

қайың ның түбіне жерлеп кеткен, лақап 
аты – НуКу есіме түсті. Атам репрес
сия, соғыс жөніндегі әңгі мелерді сирек 
айтатын, бірақ алыстан әдейі іздеп кел
гендерге, сенетіндеріне айтатын, сырла
сатын. Солардың қатарындағы түйежүн 
шекпенімен қымтай қой нына алып: 
«назаркердім, Сар ғасқамның көшірмесі 
(зайыбы, репрессия құрбаны Зейфун 
ха нымды руымен «Сарғасқа» дей тін)» 
деп маңдайымнан иіс кеп отыратын ең 
кішкентай тың  даушы болғаным жадым
нан ешқашан өшпейтін көрініс. Жаз 
балары мен күнделігі құ пия  ның құпиясы 
еді. 68 жыл өмі  рінің 22 жылын елден жы
рақ өт кізді. Соңғы 18 жылға сот  талған 
мерзімнің 7 жылы  қыс  қарып, Тайга ко
лониясынан 1959 жыл дың мамырында 
ел ге оралған ол, МҚК бақылауындағы 
«қау іп ті эле мент» болды. Соның нәти
же сінде, колониядан өзімен бірге алып 
келген ағаш чемоданы, ел асып Тайгаға 
жеткізілген, тұт  қындар сәбидің иісін 
иіскеп са ғы нышын басқан тұңғыш не
ме ресі – менің иткөйлегім, оны кеу де 
тұсына тігіп қойған қарасұр көйлегі 
(екеуі де сақталған) өзі не қалдырылып, 
номерленген түрменің жолақ көйлегі, 
күн делігі, тағдырластарының көзі бол
ған естеліктері тәркіленді. Ақ талғанын 
көрмей, білмей дү ниеден өтті. Өзімде 
сақтаулы, атам қалдырған қыранның 
тұяғы мен арабша «Нұрнамасы» – 
оның жүрген жерлерін шарлатып қай
татын ғажайып құралым, сезімқанатым 
екенін айтсам, артық болмас. Олар 
маған – сырғайып, нұрғайып, жырғайып 
дүниелер сыйлады. Уақыт жаңғырығы. 

Иә, жаңғырық... 
Тағдырластарының есімде қалған 

лақап аттары: Ахали – ұлты түркімен, 
Мәріден; Саиб – Санаев Ибрагим, қазақ, 
руы қожа, Қызылордадан; Балди – Акжа
нов Балапан, қазақ, руы АйнықСарбас, 
Қазалыдан; НуКу – молдаван, ұлтының 
екі фа милиясының бірбір буынынан 
құралған, бірі Мокану, екіншісі Чалие
ску, әлде Илиеску,  Киши невтен; Серый 
– ұлты неміс, Ста линградтан.

Атамның «қайың сауып, чаганы 
бірге ішкен» тағдырлас дос тарының 
түйсігім түйген бей нелерін ой теңізі 
толқындай то ғытып санама тірегенде, 
сөз деген құдірет  тізбектеліп түсіп жат
ты... Ол, менің қымбат сәтім, перзенттік 
парызымның өтеуі... Бәлкім, қоңыр 
күздің таңғы шы ғы болар, мезгілі жеткен
де ғана мөлдірейтін... Бәлкім, бала сезім 
суарған дәннің ғұмырымның жомарт 
күзінде берген жемісі болар... Бәлкім, 
атамның түрмеден туған еліне жетіп, 
вокзалда оны күткендер арасындағы үш 
жасар тұңғыш немересіне алғаш ерні 
тиген сәтте, кірпігіне кептелген тамшы
мен бірге тілінен түскен бір ауыз «дано» 
сөзінің құдіреті болар... Дегенмен де, сол 
Са ғыздағы оқиғадан кей ін НуКу бейнесі 
көкірек қа зы намда 40 жыл жатты. 1989 
жылдың мау сым айында Румынияны, 
Мол дованы аралаған 24 күндік са парымда 
оның «қайың жанын, қарағай пішінін» 
жадым ның жел кені туған топырағына 
төр кіндеткенді. Молдаван ұл ты
ның ер адамдарынан НуКу бол мысын 
іздеп тұрғаным да есімде... Бірақ, ол – 
кеңестік бю  рократтық жүйенің көбесі сө 

гілмеген, кемелденген социа лизм дәуірі 
еді. Көзбен іздеп, көңілге тоқығаннан 
артық әре кет мүмкін емес кезең. Атама, 
оның тағдырластарына деген құр метім, 
гид донна Аглая мен сыр ласып кетуіме 
септігін ти гіз ді, оның құпиялап айтқан 
әң гі мелерінен кейін НуКу тұл ғасы одан 
сайын сомдана түсті. Бірге демалып, са
парлас болған Румыниядағы «TOMIS» 
аяқ киім фабрикасының тігіншісі Ау
релиядан да сыр тартып, мағ  лұмат алдым. 
Винница кү тіп, ТыргуМуреште бір айға 
жу ық ойқиялыма серік болған НуКу 
елесі мені Бакэуден ұза тып, Жмеринкада 
қоштасты. Сон дағы, тылсым тұтқындап 
тұ ғырға қондырған бейне де қа натын 30 
жыл қомдапты ...Ол – ға лым, дегдарлы, 
кесірлі қо ғам ның асыл өкілі.  Оның об
разы – тектілер образы. Тарих ұрпаққа 
ақиқаттан сыбаға тарт ты. 

Тәуелсіз ел болдық. Тек тіден тілініп, 
жартыдан жарылып жалғастық. Тәубе 
дей міз. В.Белинскийдің «Ақын об разбен 
ойлайды, ол шын дық  ты дәлелдемейді, 
оны көзге елес   тетіп көрсетеді» деген қа
ғидасы – ұстанымым. Мен жур налист те, 
жазушы да, ақын да емес, заңгермін, екі 
«халық жауының» немересімін. Ақын, 
жазушы болуды мақсат тұт па сам да, 
аталарымның, әкем нің, Зылиха апамның, 
зиялы жа қындарымның егіп кеткен руха
ни нәрі ойжүйеммен астасып бұлардың 
ауылына да ат басын бұрғызғаны хақ.

Даража БАЛАПАН,
заңгер, Халықаралық 

ақпараттандыру академиясының 
корреспондент-мүшесі.

Шарада тәрбие, идеология
лық және әскерипатриоттық 
жұ мыстар басқармасының бас
тығы, қорғаныс істері жөнінде
гі департаменті бастығының 
орынбасары А.Жакипов Қы
зылорда гарнизонының тәр
биеші офицерлерін кәсіби 
ме рекемен құттықтап, ҚР 
Қор ғаныс министрі генерал
майор Н.Ермекбаевтың құт
тықтауын жеткізді. Сонымен 
қатар, тәрбие жұмыстары ор
ган дарын құру тарихы тура
лы арнайы бейнеролик көр

сетіліп, Қызылорда гарнизоны 
бастығының тәрбие, идео ло
гиялық жұмыстар жөніндегі 
орынбасары Т.Бәйгебаев тәр
биеші гарнизон бастығы аты
нан облыстық қорғаныс істері 
жөніндегі де партаментінің 
бірқатар тәр биеші офицерлерін 
марапаттады.

Жиын соңында концерт 
тамашаланып, қонақтар «Жас
тар ресурстық орталығының» 
тыныстіршілігімен танысты.

«СБ» ақпарат.

Офицерлер марапатталды
Облыс бойынша қорғаныс істері жөніндегі 

департаментінің ұйымдастыруымен «Жастар ресурстық 
орталығында» тәрбиеші офицерлер күніне арналған сал-
танатты жиын өтті. Жиынға Қызылорда гарнизонының 
тәрбиеші офицерлері мен «Жас Сарбаз» жасөспірімдер 
әскери-патриоттық қозғалысының тәрбиеленушілері 
қатысты.

Тағдыр жолын –
жетектеген бір-бірін,
Баллада еттім:
үш өрімді – бір бұрым. 
Ұлылардың ұлты жоқ,
Текті деген – бір ұғым. 

Автор.

ЭПИЛОГ

Елімізде 2020 жылдың ал
ғашқы ақылы ҰБТ сынағы 
бас талды. Нақтырақ айтсақ, 
қаң тардың 18і мен 20сы ара
лығында өткен  білім сынағына 
елімізде 95 мыңнан астам талап
кер қатысқан. Оның ішінде об
лыстан 4 937 оқушы бақ сынады. 

Айта кетейік, сынақ бұрынғыша 
5 пән бойынша тапсырылды. 

Ұлттық тестілеу орталы ғы
ның мәліметінше, педагогика
лық мамандықтар бойынша 
ЖООға түсу үшін міндетті 
түрде 60 балл алу керек. Меди
циналық мамандықтар 65 балды 

құрайды. Басқа оқу орындарына 
50 балл. Ұлттық ЖООларға 65 
балл – шекті ұпай. 

Сонымен, биылғы ҰБТның 
алғашқы сынағы өтті, алда үш 
сынақ бар. Ол наурыз, мау
сым және тамыз айларына 
жос пар ланған. Оның ішінде 

мау сым айындағы нәтижемен 
мем лекеттік білім беру гран
тына қатысады. Ал қалғандары 
ақылы негіздегі оқуға түсу үшін 
ғана жарамды. ҰБТның жалпы 
нәтижесі алдағы уақытта белгілі 
болады.

«СБ» ақпарат.

 ҰБТ: Алғашқы сынақ 

КИНО SERGEK

ОҚЫРМАН ОЛЖАСЫ ГАЗЕТ ПОШТАСЫНАН

Алдымен, фильмді кімдер 
таспалағаны туралы айтып өт-
сек. Екі жарым сағаттық тарихи 
киноны Мәдениет және спорт 
министрлігінің тапсырысы бо
йынша «Қазақфильм» кино-
студиясы мен «Sataifilm» ком-
паниясы түсірген. Сценарий 
авторлары – Тимур Жақсылықов 
пен Әлия Назарбаева. Ал режис-
сер Ақан Сатаев «Томиристі» 
дайындауға 2,5 жыл уақытын 
жұмсапты. 

Бұл – «Қазақфильм» та-
рихындағы сенімді кинолардың 
қатарын толықтырған фильм. 
Киножобада басты рөлдегі Аль-
мира Тұрсын Томиристің айт
қанынан қайтпайтын қайсар 
мінезін де, ішкі түйсігі арқылы 
алдағыны болжап отыратын па-
расатты болмысын да айнытпай 
бере алған. Фильм басталғаннан 
Тұмар ханшаның түпкі мақсаты 
таққа отыру болмағаны, «әке 
кегін қайтарсам» деген ниеті 
сақ даласында билік жүргізуге 
апарғаны да нақты бейнеленген. 
Бала күнінен бір түсті қайталап 
көре беретіні қазақ ертегілерін 
еске түсірді. Бұл да – көркемдік 
ерекшелігінің еселене түсуіне 
жол ашқан кадр.

 Тарихта «Сақтар – ержүрек 
тайпа. Дұшпандары ерлері тұр-
мақ, әйелдерінен де өлердей 
қорыққан. Өйткені олар ер аза-
маттармен тең дәрежеде соғыс 
тәсілдерін меңгерген» демеуші 
ме еді?! Расында, фильмдегі То-
мирис пен Сардананың өзі де, 
нөкерлерінің жауынгерлік тәсіл-
дері де біз тамсанып көрген ко-
рейдің тарихи киноларындағы 
Сондок, Со Со Нодан артық 
болмаса, кем емес. Әсіресе, пат-
шайымның мейірімділігі мен 

сезімталдығын бірнеше оқиға-
да беруге тырысқан. Айталық, 
Кир жіберген елшінің айтқа-
нына сеніп, парсы жерінде қаза 
тапқан жары Арғұн мен ұлы 
Спаргаписті жерлеу рәсімінде 
Томирис тосын мінез таныт-
ты. Бақсының «бірнеше құлды 
өлтіріп, марқұмдармен бірге 
жерлеу керек» дегеніне қар-
сы шығып, «адамдар бізге осы 
әлемде керек» деуі арқылы сақ 
даласында жаңа мәдениет ор-
ната бастағандай көрінді. Тіпті, 
мұндай қарсылыққа шыдамаған 
бақсының өзінөзі өртеп жіберуі 
қараңғылық пен ескі дәстүрдің 
аяқталған кезеңін білдіргендей 
болды. 

Фильмде іштей ұғынып, 
дәстүр мен тарихты саралауға 
жетелейтін кадрдың бірі – Томи-
ристің жары мен ұлы қаза тап
қан мезетте сарайдағы оттың да 
өшіп қалатыны. Бірбіріне «отың 
өшпесін, түтінің түзу ұшсын» 
дейтін қазақ үшін оттың тапта-
луы, өшіп қалуы – жаман ырым. 
Режиссер осы арқылы қазақтың 
ырымтыйымдары мас сагет, со-
нау сақтар заманынан қалғанын 
көрсете білді.

Ал, ғалымдар кинода сақтар-
дың көне түрік тілінде сөй леуі – 
ең бір ұтымды тұсы болды дейді. 
Кинотанушы, PhD докторы Бау-
бек Нөгербек «киноны идеологи-
яның құралы дейміз. Осы тұрғы-
дан алғанда сақтардың тілін 
көне түркі етіп көрсетуі үлкен 
жетістік болды. Яғни, түрколо-
гия ғылымының жетістіктеріне 
арқа сүйеген отандық киноинду-
стриядағы ірі жоба жүзеге асты 
деп есептеймін. Осыған дейін 
сақтарды «парсы тектестерге» 
жатқызып жүргендердің қарасы 

көп болды. Біз тәуелсіз ел ретін-
де осыны қорықпай көрсетіп, 
батылдық таныта алдық» деп, 
фильмнің басқалар түптөркінін 
түсіне қоймаған жаңалығын та-
рихпен байланыстырды.

Киноның басым бөлігі То-
миристің балалық шағы мен 
жауынгер ретінде қалыптасу 
кезеңіне арналған. Айта кету 
керек, парсының әйгілі патша-
сы Кирдің басын алып, әскерін 
тасталқан етіп жеңгеннен кей-
ін ғана Томиристің аты әлемге 
жайылды. Біздің де кинода не-
гізінен күткеніміз – осы кезең. 
Фильмнің мұнан кейін бітуі де 
заңдылық. Бірақ, Томиристің  
бірнеше батырмен ақылда-
сып, жоспарлары бірден жүзеге 

асып, жауынгерлерінің шайқас 
барысында Кирдің басын алып 
келе қоюы тым жылдам өткен-
дей көрінді. Кинода халықтың 
неліктен Томириске бірден сенім 
артып, тайпа тізгінін ұстатқаны 
да түсініксіздеу болып қалды.  
Иә, фильм негізінен патшайым-
ның бетбейнесін ашып, ерлігін 
насихаттауға бағытталған. Сон-
дықтан үйлену тойы кезінде, 
жорыққа дайындық барысында 
оның ғана бірінші болып сөз 
сөйлегенін осыған жорыдық. 
Бірақ, патшайымның халық 
арасында осыншалықты бедел-
ге ие болуына не ықпал еткені 
көрсетілгенде дұрыс болар еді. 
Тарихи киноларда басты кей-
іпкер әбден соғыста сыналған, 

халықты қиындықтан құтқарып, 
әділдігі мен ақылы арқылы елдің 
сеніміне ие болған жан ретінде 
көрсетілмеуші ме еді?! 

Сондайақ, Томирис ұлының 
кегін қайтару үшін, Кирдің ба-
сын шауып, «тірі кезіңде қанға 
тоймадың, енді сусының қанған-
ша іш» деп басты қан толы меске 
салдыртқан. Бұл оқиға картина-
да жоқ, сондайақ фильмде Кир 
Томиристің емес, құлдарының 
қолынан қаза табады. Бұл ту-
ралы Мәжіліс депутаты Бақыт-
бек Смағұл «Ханның басын 
қара алмайды» деген байырғы 
заң бар екенін және кинодағы 
олқылықтың бірі – патша са-
райының жұпыны болғандығын 
айтыпты.  «Томирис қазақ жері-
нен табылған «Алтын адамның» 
әшекейлі, салтанатты киімін 
киген күйде сомдалған. Ғажап! 
Алайда, патшайымға лайық са-
рай табылмапты. Қайдағы бір 
балшықтан соғылған лашықтан 
шығады. Сонда алтынмен ап-
талған киіммен айдалада жүр-
ген бе? Көшпелі скифтердің киіз 
үйде тұратынын алғаш рет ерте-
дегі грек тарихшылары Геродот, 
Страбон және басқалары ай-
ғақтаған. Демек, кинода сәнсал-
танатты, ханға лайық киіз үйді 
көрсету керек еді» дейді. 

Бірақ бұл киноның көр-
кемдік ерекшелігін, шығар-
машылық топтың шеберлігін 
төмендететіндей себеп емес. 
Өйткені, «Томиристе» біз ізде-
ген сапа мен жаңашылдық бар. 
Тек, көрермендердің «Томирис
тің шайқасы біз ойлағаннан гөрі 
тез аяқталды, мектеп оқулығын-
да да бұлай жазылмаған еді», 
«Фильм бастанаяқ қуаң далада 
түсірілген секілді, қазақ жерінің 
кеңдігі мен сұлулығын неге көр-
сетпеген» деген пікірлері келесі 
фильмдерде ескерілсе дейміз. 
Айтпақшы, елімізде фильм тұ-
саукесерінің орыс тілінде ұсы-
нылатыны да қалыпты жағдай. 
Мұның «Томирис тей» киноны 
айналып өтпегені өкінішті. 

Десек те, ең басты жетістік 
Тұмар ханшаның өжет те еркін 
болмысы, ерлікке толы өмірі бү-
гінгі буын үшін айқындала түсті, 
«біздің тарих осындай болған» 
деп айтуға тұрарлық фильм ал-
тын қорға қосылды.

«Томиристі» көргенде...
«Тұмар ханша туралы кино түсіріледі» дегеннен-ақ ел 

эфирге шығар сәтін асыға күтті. Сөз жоқ, «Томирис» – 
кірпік қақпай көруге тұрарлық тарихи киножоба. Әсіресе, 
басты рөлдегі актрисаның отты жанары, сақ қыздары-
ның жауынгерлік шеберлігі кім-кімді де сендірді. Содан да 
болар, кинотеатрдағы көрсетілімнен кейін қызылордалық 
көрермендер ұзақ уақыт қол соқты. Залда фильмге қатыс-
ты ешкім жоқ. Бірақ, мұны өткенімізді мақтан тұту мен 
ризалықтың белгісі деп ұқтық. Сәлден кейін эмоция басыл-
ды. Сонда ғана кинода «мұны да қосқанда болар еді» дейтін 
тұстар бары байқалды. Сонымен, «Томиристен» не түйдік? 

Айдана ЖҰМАДИНОВА.

«Едіге» жыры, «Мәулімнияз – 
Едіге», «Орақ – Мамай», «Қарасай – 
Қази», «Қобыланды» сияқты эпикалық 
жырлары халықтың өшпес мұрасына 
айналған Нұртуған Кенжеғұлұлының 
ақындық һәм азаматтық болмысын 
арқау еткен туындының мазмұны тар-
тымды, тілі шұрайлы. Оқырманға ой 
салардай танымдық дүние. Мысалы:

...Мұзбалақ асқақтатқан 
мұратын мың,

Жыры оның нағыз өзі 
сұрапылдың.

Осылай бүгін тәтті шомады ойға,
Астында шаһбат шайыр 

бұла түннің. 

Нұртуған шомылғандай 
нұрға жаңа,

Толғанып тұрды біраз түн, 
далада.

Сонан соң көкірегі бақшадағы,
Жөнелді сандуғаштай 

жырлап ала... 
деген жыр жолдары ел мұңын арқа-
лаған ақын болмысын еріксіз көз ал-
дыңа әкеледі. Расында, автор ішкі 
толғанысын шайырдың шығарма-
сымен ұштастыра баяндайды. Алысты 
болжап, ақылман, кемеңгерлігімен 
көш алдында жүрген Нұртуған ша
йырдың қамшы сабындай қысқа ғана 
ғұмырында халқына қалдырған қазы-
насы бүгіннен асып, болашақ ұрпаққа 
жетер асыл мұра екені айтылады. 
Сондайақ, тарихи деректер негізінде 
жазылған «Қарақұм құрылтайы» по-
эмасында үш ғасыр бұрын әз Тәуке 
ханның ықпалымен үш жүздің ұрпағы 
бас біріктіріп, кеңес қылған құрыл-
тайдың ел тәуелсіздігінің бастауы 
болғанын баяндайды. Ал «Жерұйық» 
толғауында егеменді қазақ елінің бо-
лашағын алып өркениетпен байланыс
тырып, «Мәңгілік елге» айналарына 
сенім артады. 

Кітап жалпы оқырманға арналған, 
туған жер тамырымен сабақтас та-
нымдық туынды.

Тарихпен сабақтас 
танымдық дүние

Сыр топырағынан шыққан талантты ақындардың бірі, Қа-
зақстан Жазушылар одағының мүшесі Толыбай Абылаевтың есімі 
әдебиеттің айналасында жүрген шығармашылық адамдарына 
жақсы таныс. Жуырда ақынның «Нұртуған шайыр» атты кітабы 
жарыққа шықты. ХІХ-ХХ ғасырларда өмір сүрген, Сыр бойынан 
шыққан әйгілі Нұртуған шайырдың  кешкен тағдыры мен  кемел 
ойлы ақындығы жайлы толғанысты дастаны – көркем тілмен кес-
теленген келісті шығарма.
Ғазиза ӘБІЛДА.

Биыл қызылордалық ко-
манда сапында украиналық 
жартылай қорғаушы Риз
ван Аблитаров ойын көрсе-
теді.  Бүгінгі күнге дейін ол 
Украинаның «Севастополь», 
«Буковина», «Титан», «Обо-
лоньБровар», «Черноморец» 
(Одесса), Латвияның «Дауга-
ва» (Даугавпилс) командалары-
ның намысын қорғаған. 2017 
жылдан бері қазақстандық 
«Атырау» клубының сапында 
34 ойын көрсетіп, қарсыластар 
қақпасына 2 гол соқты.

Сондайақ, «Қайсар» бас-
шылығы КабоВерде құрама-
сының жартылай қорғаушысы 
Алвин Фортеспен келісімге 
келді. Нидерландының «Фей-
еноорд» клубының түлегі 
бірқатар елдердің «ПС Кеми», 
«Валвейк», «Йонг Витесс», 
«Осс», «Болуспор», «Вероя», 
«Збройовка Брно», «Дила» 

секілді командаларда доп теп-
кен. Алаңға 111 мәрте шығып, 
18 рет мергендігімен көзге 
көрінген. «Қайсарға» дейін 
Грузия біріншілігіндегі «Дила» 
командасының намысын қор
ғап, 34 мәрте ойынға атсалы-
сып, 8 гол соққан. 

Кезінде Ресейдің «Спар-
так» (Мәскеу) командасында 
ойнаған шабуылшы Александр 
Прудников қазір «Қайсардың» 
дайындығына келді. Ол коман-
дамен әзірге келісімшартқа 
қол қоя қойған жоқ. 

Жерлестеріміз Әзербай
жанның «Сабах» команда-
сымен жолдастық кездесу 
өткізді. Аталған ойында қы-
зылордалық футболшылар 
қар сыласынан 1:3 есебімен 
жеңіліп қалды. «Қайсардың» 
алғашқы оқужаттығу жиыны 
27 қаңтарға дейін созылады.

Алматы қаласында өткен 
шахматтан 618 жас аралығын-
да жасөспірімдер арасындағы 
ел біріншілігінде қызылор-
далық спортшылар жүлделі 
оралды. Оған қатысқан 800
ден астам өрен классика, ра-
пид және блиц түрлерінен бақ 
сынады. 

Жарыс нәтижесінде жер-
лестеріміз 13 медаль иелен-
ді. Классика түрінен Әсел 
Серікбай алтын алса, Назерке 
Нұрғали, Сұлтан Аманжол, 
Сақыпжамал Бармағамбетова, 
Мейіржан Бармагамбетов қола 
жүлдеге қол жеткізді. Ал ра-
пидтен Әсел Серікбай, Сұлтан 
Аманжол, Назерке Нұрғали 
күміс алса, Сақыпжамал Бар-
мағамбетова үздік үштіктен 
көрінді. Ал блиц түрінен де 
қызылордалық шахматшылар 
жүлдеге қол созды.

«СБ» ақпарат.

«Қайсар» әзербайжандық 
клубтан жеңілді

Қызылорданың «Қайсары» бүгінгі күндері Түркия-
ның Анталия қаласында алғашқы оқу-жаттығу жиынын 
өткізуде. Дайындық барысында жерлестеріміз бірқатар 
жаңа ойыншыларды қатарға қосты, әзербайжандық ко-
мандамен жолдастық кездесуде жасыл алаңға шықты.

Бұл Қытайдағы белгісіз 
вирустың өршіп кетуіне бай-
ланысты орын алып отыр. 
Сондықтан лицензиялық 
турнирді ұйымдастырушы-
лар осындай шешім қабыл-
дауды дұрыс көрді. Ендігі 
кезекте Халықаралық Олим-
пиада комитеті аталған жа-
рысты өткізетін басқа орын-
ды қарастыруда. Турнир 314 

ақпан күндері өткізілуі тиіс 
болған. 

Бұл бәсекеге біздің еліміздің 
атынан Василий Левит, Бек-
зат Нұрдәулетов, Қамшыбек 
Қоңқабаев, Әбілхан Аманқұл, 
Тұрсынбай Құлахмет, Абы-
лайхан Жүсіпов, Сәкен Бибо-
сынов, Бек Нұрмағанбет секіл-
ді былғары қолғап шеберлері 
қатысады деп күтілуде.

Турнир кейінге 
шегерілді

Қытайдың Ухань қаласында өтуі тиіс бокстан  
Токио Олимпиадасына Азия және Мұхит аймағы бо-
йынша лицензиялық турнир өткізілмейтін болды. 

Шахматшылар 
еншісінде – 13 жүлде

Менен гөрі інім көбірек 
қарайды интернетті. Атыс 
шабыс ойын ойнайды. 
Әкем бірақ бізді қадағалап, 
телефонға шектеу қойып 
отырады. «Біз бала кезіміз-
де телефонсызақ, интер-
нетке үңілмейақ өстік қой 
осы» деп әкем қабағын 
шытады. «Әрине, ол кезде 
интернет деген болған жоқ 
қой, әйтпесе телефонның 
құлағында ойнар едіңіз» 
деп, ішімнен айтып қоямын 
білдірмей.

Жыл сайын қаңтардың 
соңғы жексенбісі – Интер-
нетсіз күн деп аталатын 
атау лы дата екен. Тіпті ха-
лықаралық күн дейді ғой.

Сол күнді отбасымыз-
бен бойымызды интернет-
тен аулақ салып, арнайы 
атап өтейік деп шештік. Әрі 
жексенбі болғасын оңайы-
рақ шығар. Үйдегі «WiFi»
ды да сол күні қоспайтын 
болдық. Жетіншідегі інім: 
«жексенбіге дейін тездетіп 
смартфоныма біраз ойын 

басып алайын» дейді маған 
сыбырлап. Оны естіп қой-
ған әкем телефондарымыз-
ды жинап алып, тығып қоя-
тынын айтты.

Ал енді, алдағы жек-
сенбіде интернетсіз күнді 
өткеру үшін қандай жоспар 
құрамыз? Осы күнді ойлап 
шығарғандарға рахмет, се-
бебі қыстың қысқа күнін 
таңдағандарына. Жаздағы 
ұзааақ күн болса, не істер 
едік? 

Жарайды, атаанамның 
жоспары да дайын екен. 
Мұзайдынға барып сырға-
нап, балалар ойын орта-
лығында қыдырып, қысқы 
таза ауада серуендеп, күн 
бата  үйде отырып кітаптар 
оқып, отбасыға арналған 
кино көреді екенбіз. Әй-
теуір, теледидар қарауға 
шектеу жоқ екен, оған да 
шүкір.

Қазіргі жеткіншектердің 
барлығы дерлік интернет 
пен смартфонға, әлеумет-
тік желілерге әртүрлі дең-

гейде тәуелді екені анық. 
Тіптен, үлкен кісілердің 
де көшеде телефонға шұқ-
шиып бара жатқанын көріп 
жүрмін. Экранның арғы 
жағындағы онлайн өмірге 
алданып, шынайы адами 
құндылықтарды жоғалтып 
алмасақ болар еді. Бір әзіл 
бағдарламада көрсетілген-
дей, телефонға тесілген 
адамдардың даму сатысы 
кері кетіп, маймылға айна-
ла бастағанын бейнелеген 
қойы лымы көз алдыма ке-
леді. Еріксіз езу тартасың. 
Дегенмен, әзіл де болса, 
ащы шындық екені рас.

Жарайды, интернетсіз 
өткізетін күнімізге дайын-
далып, телефон қарауды 
азайтып, сабағымды оқиын, 
үй тапсырмасын жасайын. 

Балалар, бір сәт теле-
фонды тастап, атаанала-
рыңды құшақтаңдар, ба-
уырларыңмен ойнаңдар. 
Әрине, смартфон мен ком-
пьютердегі ойынды айтып 
отырған жоқпын. Зердені 
дамытатын, қаламсаппен 
қағазға жазып ойнайтын ин-
теллектуалды  ойындар көп 
қой. Әкем үйреткен, бізге 
ұйымдастырып ойнатады. 
Білмесеңдер сұраңдар, үй-
ретуге дайынмын. 

Тек, жексенбіге дейін 
ғана хабарласыңдар, себебі 
ол күні байланыста болмай-
мын.

Яғни, ... мен – оффлайн.

Нәзгүл БАЛТАБАЙ,
оқушы.

Интернетсіз бір күн
Бірден айтайын, «интернетсіз өмір сүре ала-

мын, оның маған қажеті шамалы» десем, жалған 
сөйлеп тұрғаным белгілі болып қалар. Дегенмен, 
өзімді интернетке соншалықты тәуелді жандардың 
қатарына жатқыза қоймас едім. Ата-анамның жеке 
смартфон алып бергеніне әлі жыл да тола қойған 
жоқ. Әлеуметтік желіде екі ғана топқа мүшемін: 
бірі туыстар болса, екіншісі сыныптастарым. 
Жасөспірім болғандықтан «YouTube»-тан негізінен 
қыздарға арналған бейнелерді қараймын. Мысалға 
айтсам, шаш үлгілері, сәнді киімдер немесе тәтті 
тағамдарды әзірлеуді үйрететін роликтер. 


